
減平之半仍以勑書勞勉之○頒大成樂器于天下令有

司如式制造以祀孔子

十月徙封岷莊王于雲南○改建翰林院詹事府太醫院

于皇城東南宗人府後○勑宗人有文武才能堪任用者

宗人府具名　上考驗陞轉如常選法宗人有罪宗人府

卽訊量罪降爵重者奪爵爲庶人不卽刑

十一月東莞何迪作亂廣東指揮使司遣兵擊敗之獲送

京師伏誅○封皇子橞爲谷王以劉璟爲谷府長史提督

調燕代肅𨖚慶寧六府事○擢泰州訓導門克新爲左蠶

善紹興府敎授王俊華爲右贊善時天下學官入覲者

上親詢以民閒政事得失在列者多應對不稱旨獨克新

敷奏亮直俊華善文辭故有是擢　上召二人謂之曰腰

所以左克新而右俊華者重直言故也

十二月永鑑錄成頒賜諸王其書輯歷代宗室諸王爲虐

悖逆者以類爲編直叙其事又輯歷代爲臣善惡可勸懲

者名曰世臣總錄頒示中外𤛆臣

甲戌〈洪武二十七年〉

正月勑建漢壽亭侯關羽廟于雞鳴山之陽與歷代帝王

及功臣城隍廟並列通稱十廟云○詔武官子弟習騎射

○改中都留守國子監爲鳳陽儒學○榜示天下寺觀僧

--

道俱不許奔走于外及交搆有司以書冊稱爲題䟽強求

人財其一二人于崇山深谷修禪及學全眞者聽三四人

不許毋得私剏菴堂若遊方問道必自備路費毋索取于

民所至僧寺必揭周知冊驗實不同者拏送有司問充軍

不許民閒兒童私自削髮爲僧違者幷兒童父母皆坐罪

○上諭工部曰人之常情安於所忽飽則忘飢煖則忘寒

不思爲備一旦卒遇凶荒則茫然無措朕深知民艱百計

以勸督之俾其咸得飽煖比年以來時歲頗豐民庶給足

田里皆安若可以無憂也然預防之計不可一日而忘爾

工部其論民閒伹有隙地皆令種植桑棗且授以種植之

法又令益種綿花率蠲其稅歲終具數以聞

二月都督劉德商暠廵視兩浙防倭○上與侍臣論人主

聰明不可使有雍蔽學士劉三吾曰人君惟博集衆論任

用賢能則視聽廣而聰明無所蔽若信任奸邪隔絕賢路

則視聽聰明爲所蔽矣　上曰人主以天下之耳目爲視

聽則是非無所隱而賢否自見昔唐玄宗內惑於聲色外

蔽於權姦以養成安史之亂及京師失守倉惶出幸雖田

夫野老皆能爲言其必有今日者玄宗雖恍然悔悟亦已

晚矣夫以田夫野老皆知而玄宗不知其蔽于聰明甚矣

使其能廣視聽任用賢能不爲邪妄所惑則亂何從生哉

